
O medo é libre

O MEDO E LIBRE

Os mecanismos do medo na literatura de tradicidn oral

Baixo o reclamo que lle da titulo a este artigo imos tratar na XIV Xornada de Literatura Oral —vai ter lugar o



proximo 30 de outubro en Lugo— sobre o medo con varios relatorios € mesas nas que imos participar con Ana

Carreira, Federico Martin Nebras, Lidia Marifio, Benxamin Otero, Cesareo Sanchez e Lois Pérez.

O medo ¢ o temor xeralmente irreflexivo ao descofiecido e unha das emocions bésicas, primarias e universais
do ser humano e tamén dos animais. O medo estd asociado ao non coilecido e 4 necesidade de saber, de cofiecer

tanto o estraflo externo como o que habita en nos.

Podemos distinguir, por simplificar, dous tipos de medo. Un que actiia en ndés como mecanismo intrinseco
imprescindible para a nosa propia supervivencia. Tratase dun medo que hai que aprender a modular, unha
emocion que forma parte da nosa herdanza cultural e da propia experiencia. Este tipo de medo funcional énos
moi util pois sérvenos para detectar e prever os perigos que nos poden afectar fisica ou psicoloxicamente. Evita,

por exemplo, que padezamos as consecuencias do descofiecemento dos perigos para a nosa propia existencia.

O outro gran tipo de medo ¢ o que exercen uns conxéneres sobre outros de multiples maneiras, mediante toda
clase de medios e coa finalidade exclusiva de torturaranos e someternos a vontade dunha persoa, dun grupo ou

dun poder tirano. Este tipo de medo é, probablemente, a arma mais poderosa que existe.

Sobran os exemplos do uso politico e relixioso do medo. Abondan uns nomes para lembralo. Caligula, Hitler...,
a Inquisicion, o Inferno, as guerras, o terrorismo... sempre coa imprescindible —e as veces imperceptible—
colaboracion de medios de comunicacion, da publicidade, do boca a boca, do cine, do teatro ¢ tamén da

literatura.

Hai medos racionais e medos irracionais que as veces precisan tratamento médico. Desde o campo da
psicoloxia distinguense moitos mais tipos de medo pero sobre todo estidanse e avalianse terapias para tratar os
medos disfuncionais, os que non obedecen, en principio, a nada real e no que se incluen fobias e aprehensions
de todo tipo como o medo a voar, a nadar, a certos animais, a unha invasion marciana, as pragas, a pasar fame,
aos violadores, a ser enterrado vivo, ¢ a... en definitiva, sufrir, padecer ou morrer. E tamén existe, por suposto,

un imaxinario do medo.

As veces o medo recréase simbdlica e culturalmente a través de animais reais como o lobo, as serpes e outros
considerados velenosos ou nocivos como sapos, arafias, lagartos.... O caldo de cultivo sobre o que se construen

estes medos soe ser a credulidade e certos intereses.

Todos estes medos forman parte das culturas populares universais. O medo ¢ antigo como o mundo e por iso é
recorrente a recreacion do medo en mitos, lendas e contos coa stia correspondente leccion ou ensinanza moral
que aplicar. Os cocos que amedrentan as crianzas, os violadores, os estranxeiros € os extraterrestres, 0s
monstros, a propia morte ¢ nds mesmos cando morremos e nos transformamos en animas somos axentes do

medo.



Mais, quen dixo medo! Achéguese ao salon de actos da Deputacion e falamos!

© Antonio Reigosa (El Progreso, 25 de outubro de 2021).

